
Іс қағаздарын қазақша жүргізу – мемлекеттік тілдің жүзеге асуының нақты көрсеткіші.
Қазақ тілінің мемлекеттік тіл ретінде қызмет етуінің алғы шарттарының бірі-оның
қоғамдық өмірдің әр алуан саласында қызмет етуі және соған орай іс қағаздарының
қазақша жргізілуі. Іс қағаздары қоғам өмірінде үлкен қызмет атқарады. Іс қағаздарының
саяси, тарихи, қүқықтық, экономикалық маңызы өте зор. Іс қағаздарының түрлері, оларға
қойылатын талаптар, олардың безендірілуі, лексикасы сияқты ерекшеліктері бар. Іс
қағаздары деген тіркестің ұғымы кең: олар-адамның күнделікті өмірінде жиі
қолданылатын үлгілер. Іс қағаздарын қазақша жүргізуді қалыптастыру үлкен де жауапты
іс.

Қазақстан Республикасы «Тіл туралы» Заңының 8-бап. Тiлдердiң қолданылуы. Мемле-
кеттiк тiл Қазақстан Республикасы мемлекеттiк органдарының, ұйымдарының және жер-
гiлiктi өзiн-өзi басқару органдарының жұмыс және iс қағаздарын жүргiзу тiлi болып
табылады, орыс тiлi ресми түрде қазақ тiлiмен тең қолданылады. Мемлекеттiк емес
ұйымдардың жұмысында мемлекеттiк тiл және қажет болған жағдайда басқа тiлдер
қолданылады. 9-бап. Мемлекеттiк органдар актiлерiнiң тiлi. Мемлекеттiк органдардың ак-
тiлерi мемлекеттiк тiлде әзiрленiп, қабылданады, қажет болған жағдайда, мүмкiндiгiнше,
басқа тiлдерге аударылуы қамтамасыз етiле отырып, оларды әзiрлеу орыс тiлiнде
жүргiзiлуi мүмкiн. 10-бап. Құжаттама жүргiзу тiлi. Қазақстан Республикасының мемле-
кеттiк органдары жүйесiнде, ұйымдарында, меншiк нысанына қарамастан, статистикалық-
есеп, қаржы және техникалық құжаттама жүргiзу мемлекеттiк тiлде және орыс тiлiнде
қамтамасыз етiледi.  

Осы заң қағидаларының орындалысы бойынша мәдениет және тілдерді дамыту бөлімі
әдістемелік көмек көрсетіп, кеңес береді. Мемлекеттік мекемелердің әлеуметтік
парақшалары мен сайттарына мониторинг жүргізіліп, тіл нормаларының сақталуына
қатысты ұсыныстар беріледі.

Тіл-адам баласының ғана емес, ұлттың, халықтың, қоғамның болмысын көрсететін
құбылыс. Адамзаттық құндылықтар қатарында тіл ғылымнан да, мәдениет пен өнерден
де бұрын аталады. Ғылым да, мәдениет те, өнер де, материалдық игіліктер де, саясат та
тілдің қатысумен жасалады. 

Мәдениет және тілдерді дамыту бөлімі

Ауданымыздағы тілдік ахуал және іс
қағаздарын  мемлекеттік тілде жүргізу

Ауданымыздан шыққан танымал тұлғаларды
Республикалық ономастика комиссия

бекіткен «Тарихи тұлғалар» тізіміне енгізу 
«Мәдениет және тілдерді дамыту бөлімі» мемлекеттік мекемесіне ауданымыздан шыққан

танымал тұлғалардың, батырлардың ұрпақтары көше атауын беру, мектепке және тағы
өзге нысандарға танымал тұлғаларлардың есімдерін беру туралы өтініштерін жолдайды.
Өтініштер қабылданып, Қазақстан Республикасының «Тіл туралы» Заңын  және өзге де
ережелерге сүйене отырып, өтініш иелеріне уақытылы жауап береді. 

Сонымен қатар, объектілерге, әкімшілік-аумақтық бірліктерге және олардың құрамдас
бөліктеріне кісі есімдерін беруді түбегейлі шектеу жөніндегі Қазақстан Республикасы
Президентінің 2017 жылғы 28 ақпандағы №17-388-5 тапсырмасын қатаң бақылауға алу
мақсатында, Қазақстан Республикасы Мәдениет және спорт министрлігі тарапынан ортақ
тарихи сананы қалыптастыру мақсатында «Тарихи тұлғалар», «Тарихи жер-су атаулары»
және «Дәстүрлі атаулар» тізімдері жобасы әзірленіп, Қазақстан Республикасы Президенті
Әкімшілігімен келісілді. Сондай-ақ, аталған тізім жобалары 2018 жылдың 12 наурызында
өткен Қазақстан Республикасы Үкіметінің жанындағы Республикалық ономастика
комиссиясының отырысында қаралып, мақұлданған. Республикалық ономастика комиссия
бекіткен «Тарихи тұлғалар» тізімінде Жаңаарқалық танымал тұлғалардың есімдерін енгізу
мақсатында облыстық, Республикалық  ономастика комиссиясы қарауына жаңа тізім жа-
салып, қосымша ұсыныс берілді. 

Республикалық  ономастика комиссиясы қарауынан оң шешім қабылданған жағдайда
ауданымыздың танымыл тұлғаларының есімдері Жаңаарқа ауданы,  Жаңаарқа кентінің
шығысында жаңадан бой көтеріп жатқан ықшам аудандарға есімдері берілетін болады. 

Мәдениет және тілдерді дамыту бөлімі

Тіл құндылығы
Тіл – адам өміріндегі ең маңызды құралдардың бірі.

Себебі тілдің қолданыс аясы өте кең. Әрбір ел, әрбір
ұлт өз тілін қадірлейді, құрметтейді. Қазақ тілі-
Қазақстан Республикасының мемлекеттік тілі. Қазақ
тілі- қазақ халқының рухани, мәдени байлығы, баға
жетпес құнды қазынасы. 

Тіл туралы жазу, ол туралы айтудан қашпау да,
жалықпау да керек. Себебі тіл бүкіл бір халықтың
жүрегі. Оның бойында ұлттық болмыс, ұлттық рух,
дәстүр мен салт жатыр. Сондықтан әр халық өз ті-
лінде мақтанып қана қоймай, оны дамытып, жұмыс
жасауы керек. 

Бүгінгі күні еліміз дамыған елдермен терезесі
теңеліп, рухани жаңғыруға алған бағытында мемлекеттік тілдің мәртебесіне аса мән беріп
келеді. 2011 жылдан бері «Тілдерді қолдану мен дамытудың арнайы бағдарламасы»
қарқынды жүзеге асырылуда. Барлық мемлекеттік органдарда құжат айналым 100 пайыз
қазақ тілінде жүргізілуде. Күннен күнге мемлекеттік тілдің мәртебесі жоғарылап,
қолданыс аясы кеңейіп келеді.   

Қазақ тілі қазақ халқының ана тілі. Қазақ тілі- халқымыздың рухани байлығы, атадан
балаға, ұрпақтан ұрпаққа мирас болып қалып отырған баға жетпес асыл мұра. Әр азамат
өзінің ана тілін, көзінің қарашығындай қарауы және ана тілінің орынсыз шұбарлануына
қарсы тұруға тиісті.

Біз, қазақ деген ұлы халықпыз, тіліміз де, дініміз де тек өзімізге тән. Еліміздің іргесін
шайқалтпай, босағасын берік ұстап тұрған осы біздің тіліміз бен ұлттық салт-дәстүріміз.
Айрандай ұйыған береке бірлігімізді сақтап, тәуелсіз Отанымыздың болашағын жарқын
ету үшін, тілімізді қадірлеп, құрметтеуіміз керек. Сол себепті де өзгенің емес, өз еліміздің
тілін ұлықтап, мәртебесін асырайық!

Ғ.Омаров,
аға сот орындаушы

Ұлттық тәрбие- ұлт болашағы
Тәуелсіздігімізді алып, өркениеттілікке құлаш сермеген бүгінгі таңда адамгершілігі мол,

сапалы да салауатты ұрпақ тәрбиелеуде халықтық тәрбиенің алатын орны көп. «Жастар
біздің болашағымыз » дейтін болсақ сол жастарымызды ұлтын сүйетін ұлтжанды, Отанын
сүйетін патриот, жоғарғы адамгершілік иесі, ұлттық рухы биік парасатты азамат етіп
тәрбиелеу үшін оларға ұлттық тәрбие қажет екенін өмірдің өзі көрсетіп отыр. Қазақ
халқының озық мәдениет үлгілері мен олардың тәрбиелік мәні сияқты ұлттық
құндылықтарымызды оқытуымыз керек. Салт-дәстүр, ырым-тиым, сәлемдесу әдебі,
сөйлеу әдебі, инабаттылық дәстүрлері,  қонақ күту, ас ішу, киім кию  және тағы басқа.
Ұлттық тәрбиенің діңгегі ана тілі болып қалатынын негіздеу, қазақ тілі мен тарихын,

мәдениеті мен ділін, салт-дәстүрін, дінін  құрметтеуде жастардың ұлттық интеллектуалдық
мінез-құлқын қалыптастыру бүгінгі қазақ елінің индустриалды инновациялық жүйесінің
дамуын қамтамасыз ететін парасатты, ұлттық сипаттағы белсенді әрекетке тәрбиелеу,
білім мен мәдени тұрғыда басқа өркениет елдерімен бәсекеге қабілетті болуын қамтамасыз
ету. Қоғам мен адам, адам мен табиғат қарым-қатынасының өркениеттілік сана –сезімін
ұлттық рухта қалыптастыру. Тәрбиенің басты нысаны елдік сананы қалыптастырып,
ұлттық рух пен ұлттық патриотизмді негіздеу, ұлтсыздықпен күресу болса керек. Ұлттық
тәрбиенің негізгі көздері: фольклор халық ауыз әдебиеті, ұлттық әдебиет, әдет-ғұрып,
салт-дәстүр, ұлағатты қағидалар, шешендік сөздер, мақал-мәтелдер, туған топырағымызда
дүниеге келген ойшыл ғұламалардың еңбектеріндегі тәрбие қағидалары болып табы-
лады.Осындай ұлылықты, халқымыздың бай, саралы да саналы дәстүрлерін еліміздің
болашағы ұрпағымызға үйрету басты міндетіміз.

Жастардың бойында әлеуметтік жауапкершілік пен қоршаған ортаны аялауды
қалыптастыру; үлкенге құрмет, кішіге ізет білдіру, мейірімділік пен адамгершілік
қасиеттерін дарытудың маңызы зор. Кез келген адам жасы ұлғайған шағында жастар та-
рапынан жанашырлық пен қамқорлық күтетінін білу керек. Отанымыз біреу. Тәуелсіздікті
әрбір жас көзінің қарашығындай сақтау керек. Жастық шақтың күш-қайратын, білім-па-
расатын егемен елімізді өркендетуге жұмсап, қолға алған тың жобаларды жүзеге асырып,
Қазақ елінің жастары тек алға жетелей беріңдер!!!

Ақбөпе Оралбаева,
ақпараттық-библиография бөлім меңгерушісі   

Жаңа реформалар – сөзсіз жаңа өзгерістердің бастауы.  Пре-
зидент Қасым-Жомарт Тоқаевтың алға қойған саяси рефор-
малары – елді демократияландырудың ең басты алғы шарты.
Ел өміріне ауадай қажет саяси шешімдердің өз кезегінде
қолға алынуы өте құптарлық.
Әділетті Қазақстан құрудағы ең басты өзгеріс әуелі Мемле-
кет басшысының өзінен басталғанын басым айту қажет. 
Президент Қасым-Жомарт Тоқаевтың «Жаңа Қазақстан:

Жаңару мен жаңғыру жолы» атты халыққа Жолдауы Қазақ
елінің жаңаруын айшықтап, қайта өрлеудің басты бір ныша-
нына айналды. Елде референдум өтіп, қабылдаған реформа-
ларды іске асыру жұмысы бірден қолға алынды. Президент
сайлауын өткіздік, Ұлттық құрылтай құрылды. Қазақстанда
жүргізіліп жатқан реформалар ел ішінде ғана емес, шет ел-
дерде де талқыланып жатыр. 

Президент Қасым-Жомарт Кемелұлы Тоқаев айтқандай,
еліміз дамудың жаңа кезеңіне қадам басты. «Біздің

болашағымыз – айқын, нақты жоспарымыз бар. Мәжіліс
және мәслихаттар сайлауы – билік институттарын

жаңарту жұмысының
қорытынды кезеңі. Осы-
лайша, билік жан-жақты
реформаларды жалғастыру
үшін жаңа сенім ман-
датына ие болады. 

Елімізді дамыту жолында
тың бастамалар көтеріп,
оны табысты жүзеге асыру
– басты міндет. Қазір жеті-
стікке мәз болып отыратын
заман емес. Жұмысты тың
қарқынмен жалғастыру
керек»,- деді Президент.
Осылайша, Президент бастамалары іс жүзінде нәтиже беріп,
әр тұрғын армандаған Әділетті Қазақстан құру жолындағы
қадамға серпін беретін болады. 
Мемлекет мықты, мемлекеттілік мәңгілік болуы үшін оның

ауырлығы да бір тұсқа шоғырланбай, теңгерімді түрде тең
бөлінуі шарт.

Қасым-Жомарт  Тоқаевтың  Қазақстанды суперпрези-
денттік басқару формасынан  Парламенті мықты прези-
денттік елге айналдыруға бекінуі, «Күшті Президент –
ықпалды Парламент – есеп беретін Үкімет» формула-
сын жүзеге асыруы саяси жүйедегі тепе-теңдік және те-
жемелік механизмдерін елеулі түрде нығайта түсті.

Сондықтан, Президентіміздің реформалары
мемлекетіміздің болашағын айқындайтын маңызды
қадам. Саяси өзгерістерден ғылыми қауымдастық шет
қалмауға тиіс. Жаңа әлемдегі Әділетті Қазақстанды
озық біліммен қаруланған, бәсекеге қабілетті жастар,
білікті мамандар ғана құра алады. Ел тарихындағы
болып жатқан саяси реформаларға бейжай қарамай, оң

өзгерістер үшін өз таңдауымызды жасап, оны жүзеге асы-
руына үлесімізді қоса берейік!

Нұргүл Иманғалиқызы Төкенова,
Жаңаарқа ЖББМ-нің

бастауыш сынып мұғалімі 

Президент реформалары – саяси жаңғыруға қадам

